Проектна задача
	Консултантски услуги (Компанија понудувач):  
[bookmark: _Hlk56360460]Подготовка на техничка документација за подготовка на техничка документација за изградба на инфраструктура за отпадни и атмосферски води во Општина Демир Капија ЛОТ 1 и ЛОТ 2 – Повторно објавен 



	Проект: 	
	00106869 Градење на општинските капацитети за имплементација на проекти

	Локација:
	Република Северна Македонија 

	Јазици: 
	Македонски 

	Очекувано времетраење на задачата:
	ЛОТ 1 – 3 месеци по потпишувањето на Договорот 
ЛОТ 2 – 4 месеци по потпишувањето на Договорот 




Вовед
УНДП е огранок за развој во рамките на системот на Обединетите нации, со канцеларии во 180 земји. На глобално ниво, организацијата има 17.000 вработени и располага со буџет од 5 милијарди американски долари секоја година.  
Канцеларијата на УНДП во Скопје има тим од 65 вработени и во моментов управува со портфолио на проекти поврзани со заштитата на животната средина, доброто управување и социјалната инклузија во вредност од 15 милиони американски долари годишно. 
Институциите на локалната власт продолжуваат со напорите за подобрување на квалитетот на животот на нивните граѓани. За да имаат опипливи придобивки од фондовите што се достапни за општините од централната власт, Европската унија (ЕУ), меѓународните финансиски институции и други донатори, општините треба да ги зајакнат своите капацитети за приоритетизирање, формулирање и имплементација на проекти за развој на инфраструктурата. 

Проектот Градење на општинските капацитети за имплементација на проекти има за цел да се осврне на главните предизвици во локалниот развој и да ги зголеми капацитетите на општините за изработка и имплементација на проекти за локален развој. Една од клучните компоненти на овој проект, заедно со креирањето на Индексот на развиеност на општините (ИРО), е воспоставувањето на Фонд за технички развој (ФТР) за финансирање на проекти за локален развој. Новокреираниот Фонд ќе обезбедува поддршка особено на оние општини чиишто најголем предизвик е социоекономскиот развој. 

Како дел од напорите за решавање на овие предизвици, Фондот за технички развој ќе им обезбеди финансиска поддршка на општините во Северна Македонија за подготовка на техничка документација за нивните најприоритетни инфраструктурни проекти. Поточно, Фондот за технички развој (ФТД) ќе обезбеди директна финансиска поддршка за најмалку развиените општини преку обезбедување средства за подготовка на техничка документација за нивните најитни и најприоритетни проекти од областа на комуналната, социјалната и еколошката инфраструктура. Проектите со подготвена техничка документација ќе бидат целосно подобни за аплицирање за понатамошна донаторска поддршка од релевантни меѓународни финансиски и донаторски институции, како што се ЕУ, ЕБОР, Светска банка и друго дополнително државно или донаторско финансирање преку директни грантови или заеми со ниски камати.  
Проектот обезбедува финансирање до 1 милион американски долари за подготовка на техничка документација за да им се помогне на општините да ги решат приоритетните потреби, особено за ранливите групи, со цел да се обезбеди подобар животен стандард и квалитет на живот за сите.  
[bookmark: _Hlk56165586]Во јануари 2020 година, УНДП оцени повеќе од педесет општински апликации и беа избрани триесет и шест општински проекти за подготовка на техничка документација вклучувајќи, но не ограничувајќи се на: инфраструктурни проекти, идејни и основни проекти, физибилити студии, итн., за реконструкција или изградба на нови инфраструктурни објекти со примена на принципот Build Back Better (BBB) ​​коишто се подобни за финансирање од донатори, ЕУ,  државата или МФИ.  Во горенаведениот контекст, воден од целта „Да не заборавиме никого“, еден од главните очекувани резултати од проектот е транспарентно да се поддржат најмалку развиените општини при подготовката на техничката документација за изградба и реконструкција на приоритетни основни инфраструктурни проекти. 
Преку оваа тековна вредна проектна иницијатива, подобрувањето на локалната инфраструктура за отпадни води во Општина Демир Капија  беше избрано за цели на подготовка на технички проекти преку два ЛОТ-а, како што е прикажано на слика 1 подолу.  
[image: ]
Слика 1 – Подобрување на инфраструктурата за отпадни води во Општина Демир Капија (ЛОТ1 и ЛОТ2)
УНДП во моментов бара искусни проектантски бироа кои би помогнале во проектот Градење на општинските капацитети за имплементација на проекти при подготовката на технички документации според ЛОТ 1 за изградба на пречистителна станица за отпадни води (ПСОВ) во село Прждево, проширување на канализациската мрежа во приближна должина од 650 м и ПСОВ во село Корешница и канализациски колекторски цевковод и ПСОВ во село Бистренци. За ЛОТ 2 е планирано да се подготви техничка документација за проширување на канализационата мрежа во приближна должина од 380 м и да се проектираат четири ПСОВ за градот Демир Капија.  Од трите проектни населени места во општината, во моментов се испуштаат 313 995 м3/годишно непречистени отпадни (канализациски) води во реката Вардар 
Од избраните(избраната) компании (компанија) се очекува да подготват технички документации и да соработуваат со тимот за спроведување на проектот на УНДП, во тесна соработка со лицето за контакт за проектот во општина Демир Капија. 
Цели на услугите за технички проект
Целите на проектантските услуги се да се обезбеди највисок квалитет на техничката документација и консултантски услуги што се потребни за двата ЛОТ-а за изградба и проширување на фекални канализациони мрежи и изградба на седум ПСОВ во Општина Демир Капија. 
Конкретна цел е да се подобрат еколошките услови во општината преку подобрување на инфраструктурата за фекални отпадни води, преку подготовка на инфраструктурни проекти (или урбанистички проекти за инфраструктура[footnoteRef:1]) за идентификуваните инфраструктури за отпадни води во селата Прждево, Бистренци и Корешница (како ЛОТ 1) и подготовка на Проект за урбанистичка инфраструктура за проширување на канализациската мрежа и изградба на четири мали пречистителни станици за отпадни води во градот Демир Капија (како ЛОТ 2), во согласност со Законот за просторно и урбанистичко планирање (Службен весник на РМ, бр. 199/14, 44/15, 193/15, 31/16, 163/16, 64/18, 168/18 и 32/2020) и Правилникот за стандарди и норми за урбанистичко планирање. [1:  Според новиот Закон за просторно и урбанистичко планирање, проектот на инфраструктурата се преименува во урбанистички проект за инфраструктура („Урбанистички проект за инфраструктура “– член 58)] 

За подобрување на инфраструктурата за отпадни води во Општина Демир Капија, треба да се подготват финалните (Основни) проекти за сите населени места, како основа за подготовка на тендерска документација за реконструкција и за издавање на градежна дозвола врз основа на одредбите пропишани со Законот за градење (Службен весник на Република Македонија бр. 130/09, 124/10, 18/11, 36/11, 54/11, 13/12, 144/12, 25/13, 79/13 , 137/13, 163/13, 27/14, 28/14, 42/14, 115 / 14,149 / 14 , 187/14 и 18/2020) и подзаконските акти коишто произлегуваат од Законот за градење.

Обем на работа за ЛОТ 1 
Општиот обем на проектанските работи за овој ЛОТ 1 е подготовка на Урбанистички проекти за инфраструктура и Основни проекти за инфраструктура за отпадни води за: 
1. Село Прждево со 235 жители.  Општиот обем на работа за ова село е подготовка на технички документации за пречистителна станица за отпадни води. 
2. [bookmark: _Hlk50289660]Село Бистренци со 364 жители.  Општиот обем на работа е проектирање на фекален колекторски цевковод којшто ќе го елиминира испуштањето на канализациска вода во близина на домаќинствата и бунарите за водоснабдување (кои се користат за локално наводнување). Исто така, проектантската компанија треба да направи детална оценка на постојната канализациска мрежа, пресметки на протокот на канализациската мрежа, утврдување на локацијата и на најекономичната технологија за третман на отпадни води.   
3. Село Корешница со 382 жители. Општиот обем на проектирање е проширување на канализациската мрежа со два канализациски цевководи со приближна должина од 650 метри и канализациски колекторски цевковод до пречистителната станица за отпадни води. Исто така, проектантската компанија треба да направи детална оценка на постојната канализациска мрежа, пресметки на протокот на канализациската мрежа, утврдување на локацијата и на најекономичната технологија за третман на отпадни води.   

 
Должности и одговорности за ЛОТ 1 
Врз основа на гореопишаниот општ обемна работа за доделување на овој ЛОТ 1, под директен надзор на Менаџерот на проектот и во блиска координација/комуникација со претставници од општината и други проектни експерти, Изведувачот ќе биде одговорен за извршување на следната задача 1:
Задача 1 за ЛОТ 1: Подготовка на урбанистички проекти за инфраструктура за изградба и проширување на канализациски мрежи и пречистителни станици за отпадни води во селата Прждево (само ПСОВ), Бистренци и Корешница (во посебна документација за секое село).
Конкретните активности на Изведувачот проектант за оваа задача треба да вклучуваат, но не се ограничени на:
1. Подготовка на Урбанистички проекти за инфраструктура (инфраструктурни проекти) за канализациски мрежи и пречистителни станици за отпадни води (ПСОВ) во три села (Прждево, Бистренци и Корешница) во согласност со македонските закони, прописи и норми за квалитет за инфраструктурни проекти за систем за отпадни води;  
2. Собирање на појдовни податоци од претходни документи (хидролошки, геолошки хидротехнички и сл.), топографски карти (односно, 1:10000, 1:5000 или соодветно/слично), сегашно и идно население (во следните 25 години) во селата, податоци или цртежи на постојна рурална инфраструктура (постојни патишта/улици, постојни канализациски цевководи и сл.), просторен план, генерални планови, урбанистички планови за селата или урбанистички планови вон населените места (доколку ги има) и друга техничка документација согласно потребите;
3. Изведувачот треба да изврши геодетско снимање и нумеричко дефинирање на трасата на цевководите на канализациската мрежа (изградба на нова, изградба на проширување на канализациската мрежа и сл.), и на сите објекти со премер на земјиштето за двете села.  За геодетското снимање/премер  ќе се користат прилагодени координати и коти на контролни точки/полигонски точки (ажурирана геодетска подлога и нумерички податоци, или список на изјави).   Геодетското снимање на зоната треба да ги прикаже сите природни и вештачки карактеристики во соодветно широк појас за цевководите на канализациската мрежа. Оценка/премер на сите постојни подземни и надземни комуникации во рамките на траса на новите цевководи на канализациската мрежа и нивно инкорпорирање во проектите;  
4. Добивање на информации од катастарските документи за новата траса на цевководите на канализациската мрежа и локацијата на објектите и информации за тоа дали имплементацијата на новите цевководи односно на новиот дел од канализациската мрежа ќе има влијание врз приватните или закупените земјишни парцели (времено нарушување, загуба на дел од земјишна парцела или на целата земјишна парцела на сопственикот, загуба на имотот кој се наоѓа на земјишната парцела, загуба на приход и др.)
5. Спроведување  на геотехнички и геомеханички испитувања на локацијата за да се дефинира геолошкиот/геомеханичкиот профил по должината на новите канализациски цевководи, колекторскиот цевковод до ПСОВ и локациите на ПСОВ. 
6. Собирање на појдовни податоци, како основа за проектирање на канализациските мрежи, на сите постојни информации и релевантни влезни податоци за меродавните протоци, фактор(-и) на најголем проток, хидраулични и хидролошки податоци, инфилтрација, вид на проток и други неопходни проектни пресметки.  
7. Вршење на првични пресметки или резултати од софтверска анализа на канализациските мрежи за сите села, вклучително и хидраулични пресметки за ПСОВ: Еквивалент жители и проекции на протокот на отпадни води, сезонски и 24-часовни варијации на протокот при влажни и суви временски услови (проток при суви временски услови (DWF), просечен проток при суви временски услови (ADWF), највисок проток при влажни временски услови (PWWF), проток при влажни временски услови (WWF) и др.) вклучително и инфилтрација) дијаметар на колекторска цевка, наклон на цевките, вредност според равенката на Manning, испуст од цевките, брзина на проток во цевките, длабочина на проток во цевките, d/D (длабочина на проток/дијаметар на цевка), максимален капацитет и сл.
8. Обезбедување на шематски приказ на новите цевководи на канализациската мрежа, колекторскиот канализациски цевковод до ПСОВ, цевководи за прочистена отпадна вода и други објекти, на кој се прикажани и означени сите шахти, наклони на цевките, делови од цевките, поврзувања со секундарни канализациски цевководи и др. 
9. Геометриско дефинирање за изградба на нови цевководи од канализациската мрежа, траса на колекторскиот цевковод, ПСОВ и испусни точки во урбанистичкиот план на локацијата и надолжен пресек.  Графичката презентација во урбанистичките основи на локациите треба да биде во соодветен размер на пример  од 1: 2500 или 1:1000), и во соодветен надолжен пресек – на пример во размер од 1:2500/250 или 1: 1000/100. 
10. Да се направи проценка и утврдување на локацијата на ПСОВ за сите три села 
а. Големина на локацијата, како за првичната така и за предвидените идни проширувања;  
б. Наклон на земјиштето
в. Тековно користење на земјиштето и сопственост
г. Поплавување на локацијата на ПСОВ; 
д. Ниво на подземни води
ѓ. Оддалеченост од другите села/куќи – дали локалниот ветар ќе влијае на дисперзијата или ширењето на миризби од ПСОВ? 
е. Оддалеченост од испусната точка во реката Вардар или потокот (во селото Прждево)
ж. Сезонски варијации во  температурата
з. Близина до изворот на техничка вода кој е потребен за ПСОВ;  
ѕ. Достапност и сигурност на снабдувањето со електрична енергија;  
и. Пристапен пат(-ишта), влезови и  огради; 
ј. Законски обврски или ограничувања и влијанија врз животната средина, мерки за ублажување и сл.
11. Да се направи проценка на технологијата за пречистување на отпадни води – (да се разгледа и оцени најекономичното решение за мали ПСОВ за помалку од 1000 ЕЖ – по можност треба да се земе предвид технологија на прочистување на водите со користење на полиња со трска, во зависност од расположливата површина на земјиште и:
а. Еквивалент жители - ЕЖ
б. Меродавен проток
в. Место на испуштање на прочистена вода и параметри за квалитетот на водата на реципиентот 
г. Квалитет на инфлуент / ефлуент = ефикасност на третманот
д. mg БПК 5/l
ѓ. Вкупно суспендирани цврсти материи (TSS)
е. Вкупен азот (TN)
ж. Количина и квалитет на создадената тиња,третман и повторна употреба на тињата 

12. Премер на земјиштето на избраните локации за ПСОВ, за топографски премер ќе се користат координати и коти на контролни точки/полигонски точки (ажурирана геодетска подлога и нумерички податоци или список на изјави) за сите ПСОВ во трите села.
13. Подготовка на цртежи со план на локацијата на ПСОВ во соодветен размер од 1:2500 и/или 1000, вклучително на сите објекти за пречистување, уредување на земјиштето, оградување, испусни точки и др. 

Задача 2 за ЛОТ 1: Изработка на Елаборат за заштита на животната средина во согласност со Законот за заштита на животната средина (Службен весник бр. 53/05, 81/05, 24/07, 159/08, 83/09, 48/10, 124/10, 51/11, 123/12, 93/13, 186/13 и 42/14) – за изградба на нови канализациски мрежи и ПСОВ во селата Прждево(само за ПСОВ), Бистренци и Корешница.  
Задача 3 за ЛОТ 1: Изработка на Елаборат за крајбрежен појас во согласност со Законот за водите и Законот за заштита на животната средина – за селата Прждево, Бистренци и Корешница (за реката Вардар и потоците во селото Прждево).  
Задача 4 за ЛОТ 1: Изработка на Основни (главни) проекти (со сите технички фази и за сите села) за изградба на нови цевководи на канализациската мрежа и ПСОВ за селата Прждево, Бистренци и Корешница.
Конкретните активности на Изведувачот проектант за оваа задача треба да вклучуваат и изработка на Основни проекти за изградба на нови цевководи за канализациска мрежа и пречистителни станици за отпадни води, но не се ограничени на:
1. Детални хидраулични пресметки и сите моделирани сценарија за канализациска мрежа за селaта, особено детални хидраулични пресметки и моделирање за главниот колекторски канализациски цевковод, односно фактор(-и) на најголем проток на отпадни води (при суво и влажно/врнежливо време), хидрауличен проект, инфилтрација, вид на проток, дијаметар на цевка, материјал и други неопходни детални проектни пресметки.   
2. Консултантот ќе изврши дополнителни и (доколку е потребно и детални) испитувања на почвата/геотехнички испитувања по должината на предложената траса на новите цевководи на канализациската мрежа. Да се спроведат неопходните лабораториски тестирања за да се оценат техничките карактеристики и својства на слоевите на почвата за детално проектирање на работните компоненти.  Лабораториското тестирање ќе го спроведат овластени лаборатории. Резултатите од испитувањата на потпочвата ќе се достават во форма на извештај со вклучени препораки. 
3. Утврдување на финалниот план на локацијата на новите цевководи на канализациската мрежа и објекти, вклучително и сите шахти и други објекти во размер од 1:1000 и/или 1:500 и напречни пресеци во размер од 1:1000/100 и/или 1:500/50.
4. Детални технички спецификации и барања за сите градежни материјали
5. Детални податоци од геодетското снимање за новите цевководи на канализациската мрежа (за секое село посебно).
6. Детални типични цртежи во размер од 1:50 и детали во размер од 1: 10 за новите цевководи на канализациската мрежа и сите објекти.
7. Детален предмер-пресметка за изградба на новите цевководи на канализациската мрежа за сите села (посебно за секое село); 
8. Документација за експропријација за траса на новиот канализацискиот цевковод во селата – доколку е потребно;
9. Детално (дополнително) снимање на земјиштето, геомеханички испитувања кои се потребни за Основните проекти за ПСОВ на локациите на трите села;  
10. Детални хидраулични пресметки за отпадната вода која треба да се прочистува во трите ПСОВ (ЕЖ и проекции на протокот на отпадни води, сезонски и 24-часовни варијации на протокот при влажни и суви временски услови (DWF, ADWF, PWWF, WWF и др.) вклучително и инфилтрација; 
11. Детална проценка/податоци за параметри за довод на отпадна вода (БПК5, ХПК, суспендирани цврсти честички, азот и фосфор и др.)
12. Детална технолошка пресметка на пречистувањето на отпадни води и параметрите за отстранување на суспендирани цврсти честички и намалување на ХПК или БПК и амонијак (во можна фазна изградба).
13. Детален шематски цртеж за ПСОВ на кој се прикажува технолошката опрема (или вид на опција за прочистување на водите со полиња со трска – површинско слободно протекување или подповршински проток низ трски), конфигурација на сите цевки, опрема вклучувајќи вентили и спојни елементи; 
14. Детален механички цртеж за сите сценарија на пумпање, избор на пумпи и друга опрема за пречистување на отпадни води и спојни елементи.   
15. Детални електрични пресметки и спецификација на целокупната потребна електрична опрема и инсталации. 
16. Изработка на детални цртежи за архитектура, хидраулика, статика, механика и електрика за локацијата на ПСОВ (посебно за секоја ПСОВ за сите три села) во соодветен размер за детални проекти од 1:250 и/или 1:100, напречни пресеци за испусен цевковод и објекти и детални цртежи во размер од 1:10.
17. Пресметка на оперативните трошоци за ПСОВ (трошоци за работна рака, материјали, струја и одржување) за можните фази на изградба.
18. Детални предмер-пресметки за трите ПСОВ (посебно за секоја ПСОВ и евентуално за фазите на изградба).

Резултатите поврзани со основните проекти треба да бидат во печатена и електронска форма во согласност со националниот Закон за градење и прописите за проектирање (во посебни сетови за секое село) со следната содржина: 

1.	Податоци за компанијата / Лиценци и овластувања на проектантскиот тим
2.	Проектна задача 
3.	Опис на постојната и новата канализациска мрежа, постоен третман на отпадни води и загадување на подземните и површинските води.  
4.	Цели и задачи на Основниот проект.  
5.	Технички извештај со детален опис на изготвеното техничко/технолошко решение за третман на отпадни води за сите три села.
6.	Технички спецификации и градежни барања со детален опис на позициите, условите, потребните тестови при градењето, атести и контрола на квалитетот на материјалите. 
8.	Сите технички пресметки (хидраулични, механички, технолошки, статика и електрика) како што е наведено погоре.  
9.	Детални предмер-пресметки за сите ПСОВ (за сите села посебно, сите технички фази и фазите на изградба – доколку ги има). 
10.	Цртежи - архитектонски, хидротехнички, механика, електрика и за статика – посебно за секое село (како што е наведено погоре).

Главни резултати за ЛОТ 1 
Во врска со ПЗ, законската и техничката усогласеност на техничката документација, a во согласност со Националните стандарди и применливото техничко законодавство, техничката документација – главните резултати треба да бидат подготвени во согласност со сите законски барања, кодекси и правила за проектирање.  
[bookmark: _Hlk56323750]Деталните проекти треба да бидат подготвени од страна на правен субјект што поседува соодветна и важечка лиценца – Лиценца Б за подготовка на техничка документација за градба.  
Клучните експерти, како одговорни инженери за проектирање на соодветните проектни фази,  треба да поседуваат индивидуални овластувања за проектирање, кои ќе бидат вклучени во општиот дел од секоја техничка документација, во согласност со македонскиот Закон за градење.  
Пакетот со техничка документација треба да содржи „одлука за именување на поединечни/одговорни инженери за проектирање“, подготвена и издадена од правниот субјект. 
Клучните експерти/проектанти треба да вклучат дигитална копија во секој поединечен фајл во DWG и/или PDF формат, дигитално потпишана од правниот субјект.   
Отпечатените копии од Деталните проекти треба да се верификуваат со личен потпис и печат на одговорните инженери за проектирање и од правниот субјект.   
Главните резултати за оваа задача кои треба да ги исполни Изведувачот проектант се:  

1. [bookmark: _Hlk46909416]Урбанистички проекти за инфраструктура за изградба и проширување на канализациски мрежи и пречистителни станици за отпадни води во селата Прждево (само пречистителна станица), Бистренци и Корешница (со посебни документи за секое село). 
2. Елаборат за заштита на животната средина во согласност со Законот за заштита на животната средина (Службен весник бр. 53/05, 81/05, 24/07, 159/08, 83/09, 48/10, 124/10, 51/11, 123/12, 93/13, 186/13 и 42/14) – за изградба на нови канализациски мрежи и ПСОВ во селата Прждево, Бистренци и Корешница.  
3.  Елаборат за крајбрежен појас во согласност со Законот за водите и Законот за заштита на животната средина – за селата Прждево, Бистренци и Корешница (за реката Вардар и потоците во селото Прждево). 
4. Финални (основни) проекти (со сите технички фази и за сите села) за изградба на нови цевководи на канализациската мрежа и ПСОВ за селата Прждево, Бистренци и Корешница.

Барања за квалификација за ЛОТ 1
Изведувачот (компанијата) за овој ЛОТ 1 треба да има опсежно искуство (од најмалку 5 години) во проектирање или ревизија на техничка документација за инфраструктурни проекти за отпадни води.  Компанијата треба да има минимум Лиценца Б за подготовка на градежни проекти издадена од Министерството за транспорт и врски на РСМ или да биде во можност да добие верификација од странски субјект со лиценци за проектирање согласно со член 42 од македонскиот Закон за градење.  Треба да има претходно искуство на минимум 2 завршени проекти со споредливи карактеристики и степен на сложеност (на пр. Основни проекти за изградба или реконструкција на рурални или урбани канализациски мрежи, вклучително и пречистителни станици за отпадни води). Списокот на проекти треба да се достави заедно со податоците за контакт за целите на проверка на препораките (наведете ги адресите за е-пошта или телефонските броеви на лицата за контакт).
За опсегот на работа за оваа задача е потребен интердисциплинарен тим од квалификувани професионалци со претходно искуство во проектирање на инфраструктурни проекти за отпадни води.  Членовите на тимот треба да поседуваат одлични и релевантни технички и јазични вештини со цел успешно да ја имплементираат задачата.  Сите клучни членови/членови на тимот кои се инженери за проектирање треба исто така да ги поседуваат потребните овластувања за проектирање во согласност со националните прописи (минимум Овластување Б).  
Тимот од клучни експерти треба да биде во можност да одговори на барањата во следните задолжителни области на експертиза: 

	[bookmark: _Hlk512458177] 
	Тим од клучни членови за ЛОТ 1
и/или 
области на експертиза
	Барања за квалификација за ЛОТ 1

	1.
	Експерт за третман на отпадни води
	· Универзитетска диплома по градежништво / хидротехничка насока, машинско инженерство, инженерство на животна средина или друга сродна диплома;  
· Минимум Овластување Б за проектирање во градежно инженерство или машинско инженерство или инженерство на животна средина (како што е соодветно за задачата од ЛОТ 1); 
· Најмалку 5 годишно искуство во подготовка на основни проекти или физибилити студии, оценки и сл., во областа на инфраструктурни проекти за отпадни води;
· Конкретно искуство – Докажано искуство на најмалку 2 релевантни проекти кои вклучуваа подготовка на финални/основни проекти за рурални или урбани пречистителни станици за отпадни води.

	2.
	Градежен инженер – 
експерт за хидротехника  
	· Минимум универзитетска диплома по градежно инженерство – хидротехничко инженерство 
· Минимум Овластување Б за проектирање во градежно инженерство 
· Најмалку 5 годишно искуство во подготовка на технички проекти за изградба на објекти во секторот за отпадни води.
· Конкретно искуство – Докажано искуство на најмалку 2 релевантни проекти кои вклучуваат подготовка на: основни проекти или инфраструктурни проекти за изградба/реконструкција на канализациски мрежи во рурални или урбани области.)

	3.
	Архитект – урбанистичко планерање
	· Минимум универзитетска диплома по Архитектура 
· [bookmark: _Hlk50304793]Овластување за урбанистичко планирање   
· Најмалку 5 годишно искуство во подготовка на урбанистички планови и/или инфраструктурни проекти 
· Докажано искуство на најмалку 2 завршени проекти со споредлив обем и степен на сложеност (на пр. подготовка на инфраструктурни проекти или урбанистички планови кои вклучуваат (ре)конструкција на канализациски мрежи и ПСОВ).Списокот со двата референтни проекти треба да се достави заедно со податоците за контакт за целите на проверка на препораките (наведете ги адресите за е-пошта или телефонските броеви на лицата за контакт).


НАПОМЕНА:
· Необезбедувањето на соодветна експертиза во сите области на експертиза се смета за основа за дисквалификација
· Друг кадар и ресурси – Компанијата треба да осигури дека ќе биде обезбеден целокупниот друг неопходен кадар и дополнителни технички ресурси кои се потребни за ефикасно финализирање на работата (на пр. инженери по геомеханика, геодети, инженери за статика, електроинженери, техничари за CAD, лиценциран експерт за заштита на животната средина и др.)  
· Компанијата понудувач може да достави понуда за еден или за двата ЛОТ-а!
· За секој ЛОТ мора да бидат назначени различни Клучни експерти! Ако компанијата понудувач предложи исти клучни експерти за дата ЛОТ-ови, тоа ќе биде предмет на дисквалификација! 


Опсег на работа за ЛОТ 2 
Општината Демир Капија се наоѓа во јужниот дел од Македонија, односно југоисточниот дел од Тиквешката долина на исклучително важна географско-стратешка положба.  Општината се наоѓа на координатите помеѓу 22 ° 00 ″ и 22 ° 30 ″ географска ширина и 41 ° 15 ″ и 41 ° 30 ″ географска должина, со просечна надморска височина од 622 м. Три важни реки минуваат низ општината Демир Капија.  Тие се: реката Вардар со должина од 24 км во рамките на општината, Дошница со должина од 18 км и Бошава со должина од 15 км во рамките на општината.  
Градот Демир Капија, како административен центар на општината, има 3275 жители. Исто така има две винарии, три хотели, 10 угостителски објекти, 2 рибника, една институција за згрижување на лица со попреченост со над 200 пациенти и 150 вработени, како и три центри за примарна здравствена заштита. Главен проблем на градот е испуштањето на непречистени отпадни води, особено во текот на сушниот период од годината, кога нивото на водата во реката Вардар се намалува и се создаваат таканаречени мали езерца со фекални води кои имаат неподнослива миризба, како и обемното загадување на почвата и подземните води. Во близина на точките каде што се испуштаат непречистени отпадни води има станбени згради со висок ризик од заразни болести за локалното население.  Исто така, при врнежи од дожд, како дополнителен проблем се јавува мешањето на атмосферските води со канализациски води на некои улици и области во градот Демир Капија. 
Општиот обем за проектирање на задачата за ЛОТ 2 е да се испита постојниот мрежен систем на отпадни води, да се идентификуваат сите испусни места во реките Вардар и Бошава, да се предложи и да се проектира проширување на цевководот на фекалната канализациската мрежа по должината на улицата Партизанска што поврзува 14 комерцијални згради и домаќинства (со приближна должина од 380 метри), да се испитаат, предложат и проектираат најсоодветните локации за пречистителни станици за отпадни води и да се подготви целокупната неопходна техничка документација за издавање на градежни дозволи – види слика 2 подолу. 
[image: ]
Слика 2 – Предложни локации за пречистителни станици за отпадни води во градот Демир Капија
 
Должности и одговорности за ЛОТ 2
Врз основа на гореопишаниот општ опсег на работа за доделување на овој ЛОТ 2, под директен надзор на Менаџерот на проектот и во блиска координација/комуникација со претставници од општината и други проектни експерти, Изведувачот ќе биде одговорен за извршување на следната задача 1:
Задача 1 за ЛОТ 2: Подготовка на урбанистички проекти за инфраструктура за  проширување на цевководот на канализациската мрежа и изградба на четири пречистителни станици за отпадни води во градот Демир Капија.
Конкретните активности на Изведувачот проектант за оваа задача треба да вклучуваат, но не се ограничени на:
1. Подготовка на Урбанистички проекти за инфраструктура (инфраструктурен проект) за новото проширување на цевководите на канализациската мрежа (во приближна должина од 380 метри вклучувајќи ги и приклучоците) и пречистителни станици за отпадни води (ПСОВ) во градот Демир Капија, во согласност со македонските закони, прописи и норми за квалитет за инфраструктурни проекти за системи за отпадни и атмосферски води;  
2. Собирање на појдовни податоци од претходни документи (хидролошки, геолошки хидротехнички и сл.), топографски карти (односно, 1:10000, 1:5000 или соодветно/слично), сегашно и идно население (во следните 25 години) во градот Демир Капија, податоци и/или цртежи на постојна урбана инфраструктура (постојни патишта/улици, постојни цевководи за канализациски и атмосферски води и сл.), Детален урбанистички план и друга техничка документација согласно потребите;
3. Изведувачот треба да изврши геодетско снимање и нумеричко дефинирање на трасата на новите/проширените цевководи на фекалната канализациска мрежа и сите објекти со премер на земјиштето.  За топографскиот премер  ќе се користат прилагодени координати и коти на контролни точки/полигонски точки (ажурирана геодетска подлога и нумерички податоци, или список на изјави).   Топографскиот премер на зоната треба да ги прикаже сите природни и вештачки карактеристики во соодветно широк коридор за цевководите на фекалната канализациска мрежа. Оценка/премер на сите постојни подземни и надземни комуникации во рамките на траса на новите цевководи на фекалната канализациска мрежа и нивно инкорпорирање во проектите;  
4. Добивање на информации од катастарските документи за трасата на новите/проширените цевководи на фекалната канализациска мрежа (приближно 380 метри), и локацијата на објектите и информации за тоа дали имплементацијата на новите цевководи на фекалната канализациска мрежа ќе има влијание врз приватните или закупените земјишни парцели (времено нарушување, загуба на дел од земјишна парцела или на целата земјишна парцела на сопственикот, загуба на имотот кој се наоѓа на земјишната парцела, загуба на приход и др.)
5. Спроведување  на геотехнички и геомеханички испитувања на локацијата за да се дефинира геолошкиот/геомеханичкиот профил по должината на новите/проширената фекални канализациски цевководи, колекторскиот цевковод до ПСОВ и локациите на ПСОВ. 
6. Собирање на појдовни податоци, како основа за проектирање на новите цевководи на фекалната канализациска мрежа (приближно 380 метри), на сите постојни информации и релевантни влезни податоци за меродавните протоци, фактор(-и) на најголем проток, хидраулични и хидролошки податоци, инфилтрација, вид на проток и други неопходни проектни пресметки.  
7. Вршење на првични пресметки или резултати од софтверска анализа на новата/проширената фекална канализациска мрежа, вклучително и хидраулични пресметки за ПСОВ: Еквивалент жители и проекции на протокот на отпадни води, сезонски и 24-часовни варијации на протокот при влажни и суви временски услови (проток при суви временски услови (DWF), просечен проток при суви временски услови (ADWF), највисок проток при влажни временски услови (PWWF), проток при влажни временски услови (WWF) и др.) вклучително и инфилтрација) дијаметар на фекалната колекторска цевка, наклон на цевките, вредност според равенката на Манинг, испуст од цевките, брзина на проток во цевките, длабочина на проток во цевките, d/D (длабочина на проток/дијаметар на цевка), максимален капацитет и сл.
8. Обезбедување на шематски приказ на новите цевководи на фекалната канализацискамрежа, колекторскиот канализациски цевковод до ПСОВ, цевководи за прочистена отпадна вода и други објекти, на кој се прикажани и означени сите шахти, наклони на цевките, делови од цевките, поврзувања со секундарни канализациски цевководи и др. 
9. Геометриско дефинирање на изградбата на нови/проширени цевководи на канализациската мрежа, траса на колекторскиот цевковод, ПСОВ и испусни точки во урбанистичкиот план на локацијата и надолжен пресек.  Графичката презентација во урбанистичките планови на локацијата треба да биде во соодветен размер на пример  од 1: 2500 или 1:1000), и во соодветен надолжен пресек – на пример во размер од 1:2500/250 или 1: 1000/100. 
10. Да се процени и уртврдат  локациите  на ПСОВ за градот Демир Капија 
а. Големина на локацијата, како за првичната така и за предвидените проширувања;  
б. Позиција и локација во крајбрежниот појас на реката (минимум 50 метри од поплавната рамнина на реката Вардар или Бошава)
в. Наклон на земјиштето
г. Тековно користење на земјиштето и сопственост
д. Поплавување на локацијата на ПСОВ; 
ѓ. Ниво на подземни води
е. Оддалеченост од другите села/куќи – дали локалниот ветар ќе влијае на дисперзијата или ширењето на миризби? 
ж. Оддалеченост од испусното место во реката Вардар или реката Бошава
з. Сезонски варијации во  температурата
ѕ. Близина до изворот на вода кој е потребен за ПСОВ;  
и. Достапност и сигурност на снабдувањето со електрична енергија;  
ј. Пристапен пат(-ишта), влезови и  огради; 
к. Законски обврски или ограничувања и влијанија врз животната средина, мерки за ублажување и сл.
11. Да се процени и утврди видот на технологијата за пречистување на отпадни води:
л. Еквивалент жители - ЕЖ
љ. Меродавен проток
м. Испусна точка и параметри за квалитетот на водата на реципиентот 
н. Квалитет на инфлуент / ефлуент = ефикасност на третманот
њ. mg БПК 5/l
о. Вкупно суспендирани цврсти материи (TSS)
п. Вкупен азот (TN)
р. Квантитет и квалитет на создадената тиња, третман и повторна употреба на тињата 

12. Премер на земјиштето на избраните локации за ПСОВ, за топографски премер ќе се користат координати и коти на контролни точки/полигонски точки (ажурирана геодетска подлога и нумерички податоци или список на изјави) за сите ПСОВ.
13. Подготовка на цртежи со план на локацијата на ПСОВ во соодветен размер од 1:2500 и/или 1000, вклучително на сите објекти за пречистување, уредување на земјиштето, оградување, испусни точки и др. 

Задача 2 за ЛОТ 2: Изработка на Елаборат за заштита на животната средина во согласност со Законот за заштита на животната средина (Службен весник бр. 53/05, 81/05, 24/07, 159/08, 83/09, 48/10, 124/10, 51/11, 123/12, 93/13, 186/13 и 42/14) – за изградба на нови канализациски мрежи за отпадни и атмосферски води и ПСОВ во градот Демир Капија.  
Задача 3 за ЛОТ 2: Изработка на Елаборат за крајбрежен појас за реката Вардар и Бошава) во согласност со Законот за водите и Законот за заштита на животната средина – за градот Демир Капија. 
Задача 4 за ЛОТ 2: Изработка на финални (основни) проекти (со сите технички фази) за изградба на нови цевководи на канализациската мрежа и ПСОВ во градот Демир Капија.
Конкретните активности на Изведувачот проектант за оваа задача треба да вклучуваат и изработка на Основни проекти за изградба на нови цевководи за канализациска мрежа и пречистителни станици за отпадни води, но не се ограничени на:
1. Детални хидраулични пресметки и сите моделирани сценарија за новите цевководи за канализациска мрежа и приклучоците, односно фактор(-и) на најголем проток на отпадни води (при суво и влажно/врнежливо време), хидрауличен проект, инфилтрација, вид на проток, дијаметар на цевка, материјал и други неопходни детални проектни пресметки.   
2. Консултантот ќе изврши дополнителни и (доколку е потребно и детални) испитувања на почвата/геотехнички испитувања по должината на предложената траса на новите/проширените цевководи на канализациската мрежа и објектите. Ќе се спроведат неопходните лабораториски тестирања за да се оценат техничките карактеристики и својства на слоевите на почвата за детално проектирање на работните компоненти.  Лабораториското тестирање ќе го спроведат овластени лаборатории. Резултатите од испитувањата на потпочвата ќе се достават во форма на извештај со вклучени препораки. 
3. Утврдување на финалниот план на локацијата на новите/проширените цевководи на канализациската мрежа и објектите, вклучително и сите шахти и други објекти во размер од 1:1000 и/или 1:500 и напречни пресеци во размер од 1:1000/100 и/или 1:500/50.
4. Детални технички спецификации и барања за сите градежни материјали за новите цевководи на канализациската мрежа и објектите
5. Детални податоци од геодетското снимање за новите цевководи на канализациската мрежа.
6. Детални типични цртежи во размер од 1:50 и детали во размер од 1: 10 за новите цевководи на канализациската мрежа и сите објекти.
7. Детален предмер-пресметка за изградба на новите цевководи на канализациската мрежа; 
8. Документација за експропријација за новата траса на канализацискиот цевковод – доколку е потребно;
9. Детално (дополнително) снимање на земјиштето, геомеханички испитувања кои се потребни за Основните проекти за  локациите на четирите ПСОВ во градот Демир Капија;  
10. Детални хидраулични пресметки за отпадната вода која треба да се прочистува во четирите ПСОВ (ЕЖ и проекции на протокот на отпадни води, сезонски и 24-часовни варијации на протокот при влажни и суви временски услови (DWF, ADWF, PWWF, WWF и др.) вклучително и инфилтрација; 
11. Детална проценка/податоци за параметри за довод на отпадна вода (БПК5, ХПК, суспендирани цврсти честички, азот и фосфор и др.) – вклучително и отпадни води од индустриски и други комерцијални објекти и здравствени установи. 
12. Детална технолошка пресметка на пречистувањето на отпадни води (за секоја ПСОВ посебно) и параметрите за отстранување на суспендирани цврсти честички и намалување на ХПК или БПК и амонијак (во можна фазна изградба).
13. Детален шематски цртеж за секоја ПСОВ на кој се прикажува технолошката опрема, конфигурација на сите цевки, опрема вклучувајќи вентили и спојни елементи; 
14. Детален механички цртеж за сите сценарија на пумпање, избор на пумпи и друга опрема за пречистување на отпадни води и спојни елементи.   
15. Детални електрични пресметки и спецификација на целокупната потребна електрична опрема и инсталации за секоја ПСОВ посебно. 
16. Изработка на детални цртежи за архитектура, хидраулика, статика, механика и електрика за локацијата на ПСОВ (посебно за секоја ПСОВ) во соодветен размер за детални проекти од 1:250 и/или 1:100, напречни пресеци за испусен цевковод и објекти и детални цртежи во размер од 1:10.
17. Пресметка на оперативните трошоци за ПСОВ (трошоци за работна рака, материјали, струја и одржување) за секоја ПСОВ посебно.
18. Детални предмер-пресметки за четирите ПСОВ (посебно за секоја ПСОВ и евентуално за фазите на изградба).

Резултатите поврзани со основните проекти треба да бидат во печатена и електронска форма во согласност со националниот Закон за градење и прописите за проектирање со следната содржина: 

1.	Податоци за компанијата / Лиценци и овластувања на проектантскиот тим
2.	Проектна задача 
3.	Опис на постојната и новата канализациска мрежа, постоен третман на отпадни води и загадување на подземните и површинските води (река Вардар и река Бошава).  
4.	Цели и задачи на Основниот проект.  
5.	Технички извештај со детален опис на изготвеното техничко/технолошко решение за третман на отпадни води (за сите четири ПСОВ во Демир Капија).
6.	Технички спецификации и градежни барања со детален опис на позициите, условите, потребните тестови при градењето, атести и контрола на квалитетот на материјалите. 
8.	Сите технички пресметки (хидраулични, механички, технолошки, статика и електрични) како што е наведено погоре.  
9.	Детални предмер-пресметки за сите ПСОВ (посебно), сите технички фази и фазите на изградба – доколку ги има). 
10.	Цртежи - архитектонски, хидротехнички, механички, електрични и за статика – посебно за секоја ПСОВ (како што е наведено погоре).

Главни резултати за ЛОТ 2 
Во врска со ПЗ, законската и техничката усогласеност на техничката документација, a во согласност со Националните стандарди и применливото техничко законодавство, техничката документација – главните резултати треба да бидат подготвени во согласност со сите законски барања, кодекси и правила за проектирање.  
Деталните проекти треба да бидат подготвени од страна на правен субјект што поседува соодветна и важечка лиценца – Лиценца Б за подготовка на техничка документација за градба.  
Клучните експерти, како одговорни инженери за проектирање на соодветните проектни фази, треба да бидат сертифицирани и треба да поседуваат индивидуални овластувања за проектирање, кои ќе бидат вклучени во општиот дел од секоја техничка документација, во согласност со македонскиот Закон за градење.  
Пакетот со техничка документација треба да содржи „одлука за именување на поединечни/одговорни инженери за проектирање“, подготвена и издадена од правниот субјект. 
Клучните експерти/проектанти треба да вклучат дигитална копија во секој поединечен фајл во DWG и/или PDF формат, дигитално потпишана од правниот субјект.   
Отпечатените копии од Деталните проекти треба да се верификуваат со личен потпис и печат на одговорните инженери за проектирање и од правниот субјект.   
Главните резултати за оваа задача кои треба да ги исполни Изведувачот проектант се:  

1. Урбанистички проекти за инфраструктура за проширување на цевководот на канализациската мрежа и изградба на четири пречистителни станици за отпадни води во градот Демир Капија. 
2. Елаборат за заштита на животната средина во согласност со Законот за заштита на животната средина (Службен весник бр. 53/05, 81/05, 24/07, 159/08, 83/09, 48/10, 124/10, 51/11, 123/12, 93/13, 186/13 и 42/14) – за изградба на нови канализациски мрежи за отпадни и атмосферски води и ПСОВ во градот Демир Капија. 
3.  Елаборат за крајбрежен појас за реката Вардар и Бошава) во согласност со Законот за водите и Законот за заштита на животната средина – за градот Демир Капија.
4. Финални (основни) проекти (со сите технички фази) за изградба на нови цевководи на канализациската мрежа и ПСОВ во градот Демир Капија.

Барања за квалификација за ЛОТ 2 
Изведувачот (компанијата) за овој ЛОТ 2 треба да има опсежно искуство (од најмалку 5 години) во проектирање или ревизија на техничка документација за инфраструктурни проекти за отпадни води.  Компанијата треба да има минимум Лиценца Б за подготовка на градежни проекти издадена од Министерството за транспорт и врски на РСМ или да биде во можност да добие верификација од странски субјект со лиценци за проектирање согласно со член 42 од македонскиот Закон за градење.  Треба да има претходно искуство на минимум 2 завршени проекти со споредливи карактеристики и степен на сложеност (на пр. Основни проекти за изградба или реконструкција на урбани канализациски мрежи за отпадни и/или атмосферски води, вклучително и пречистителни станици за отпадни води). Списокот на проекти треба да се достави заедно со податоците за контакт за целите на проверка на препораките (наведете ги адресите за е-пошта или телефонските броеви на лицата за контакт).
За опсегот на работа за оваа задача е потребен интердисциплинарен тим од квалификувани професионалци со претходно искуство во проектирање на инфраструктурни проекти за отпадни води.  Членовите на тимот треба да поседуваат одлични и релевантни технички и јазични вештини со цел успешно да ја имплементираат задачата.  Сите клучни членови/членови на тимот кои се инженери за проектирање треба исто така да ги поседуваат потребните овластувања за проектирање во согласност со националните прописи (минимум Овластување Б).  
Тимот од клучни експерти треба да биде во можност да одговори на барањата во следните задолжителни области на експертиза: 

	 
	Тим од клучни членови за ЛОТ 2
и/или 
област на експертиза
	Барања за квалификација за ЛОТ 2

	1.
	Експерт за третман на отпадни води
	· Универзитетска диплома по градежно / хидраулично инженерство, машинско инженерство, инженерство на животна средина или друга сродна диплома;  
· Минимум Овластување Б за проектирање во градежно инженерство или машинско инженерство или инженерство на животна средина (како што е соодветно за задачата од ЛОТ 2); 
· Најмалку 5 годишно искуство во подготовка на основни проекти или физибилити студии, оценки и сл., во областа на инфраструктурни проекти за отпадни води;
· Конкретно искуство – Докажано искуство на најмалку 2 релевантни проекти кои вклучуваа подготовка на финални/основни проекти за урбани пречистителни станици за отпадни води.

	2.
	Градежен инженер – 
експерт за хидротехника 
	· Минимум универзитетска диплома по градежно инженерство – хидротехничко инженерство 
· Минимум Овластување Б за проектирање во градежно инженерство 
· Најмалку 5 годишно искуство во подготовка на технички проекти за изградба на објекти во секторот за отпадни води.
· Конкретно искуство – Докажано искуство на најмалку 2 релевантни проекти кои вклучуваат подготовка на: основни проекти за изградба/реконструкција на канализациски мрежи за отпадни и/или атмосферски води во урбани области.)

	3.
	Архитект – урбанистичко планерање
	· Минимум универзитетска диплома по Архитектура 
· Овластување за урбанистичко планирање   
· Најмалку 5 годишно искуство во подготовка на урбанистички планови и/или инфраструктурни проекти 
· Докажано искуство на најмалку 2 завршени проекти со споредлив обем и степен на сложеност (на пр. подготовка на инфраструктурни проекти или урбанистички планови кои вклучуваат (ре)конструкција на канализациски мрежи за отпадни и/или атмосферски води и ПСОВ). Списокот со двата референтни проекти треба да се достави заедно со податоците за контакт за целите на проверка на препораките (наведете ги адресите за е-пошта или телефонските броеви на лицата за контакт).


НАПОМЕНА:
· Необезбедувањето на соодветна експертиза во сите области на експертиза се смета за основа за дисквалификација
· Друг кадар и ресурси – Компанијата треба да осигури дека ќе биде обезбеден целокупниот друг неопходен кадар и дополнителни технички ресурси кои се потребни за ефикасно финализирање на работата (на пр. инженери по геомеханика, геодети, инженери за статика, електроинженери, техничари за CAD, лиценциран експерт за заштита на животната средина и др.)  
· Компанијата понудувач може да достави понуда за еден или за двата ЛОТ-а!
· За секој ЛОТ мора да бидат назначени различни Клучни експерти! Ако компанијата понудувач предложи исти клучни експерти за повеќе ЛОТ-ови, тоа ќе биде предмет на дисквалификација! 

Услови за двата ЛОТ-а 
· Јазик
Јазик на бараните резултати е македонскиот јазик.  Сите подготвени документи ќе бидат лекторирани, а квалитетот на финалните верзии е предмет на одобрување од страна на независен Ревидент и УНДП.  

· Законски и други барања
Содржината на потребните документи треба да биде во согласност со важечкото релевантно законодавство во земјата каде што се изведуваат градежните проекти.  

· Осигурување на родова свесност
Сите резултати треба да се подготват со родова свесност и дизајнот на документите треба да биде родово сензитивен секогаш кога тоа е можно.  Тоа значи дека потребите и на мажите и на жените се земени предвид при проектирањето и употребата на планираната градба со цел да се задоволат потребите за безбедност и пристапност на сите корисници.  Проектите за изградба на инфраструктура за отпадни води во селата Прждево, Бистренци и Корешница и градот Демир Капија мора да земат предвид како жените, мажите, девојчињата и момчињата и социјално исклучените лица ќе пристапуваат и ќе ги користат и исто така треба да идентификуваат можности за оснажување и трансформирање на животите на луѓето и заедниците. 

· Ревизија и осигурување на квалитет
Сите технички проекти ќе бидат предмет на ревизија од страна на независен лиценциран ревидент ангажиран од страна на УНДП преку посебен договор. Релевантните коментари и сугестии од ревидентот ќе треба да се вклучат во финалните верзии на проектите. 

· Времетраење на задачата
Максималното време за подготовка на проектите по потпишувањето на договорот за ЛОТ 1 е 3 месеци, а за ЛОТ 2 е 4 месеци.

· Дополнителни трошоци 
Компанијата треба да ги пресмета можните трошоци за добивање на разни мапи, планови (карти/скици) и други релевантни документи или информации кои се потребни за успешно завршување на сите задачи.  УНДП нема да прифаќа никакви дополнителни трошоци кои не се вклучени во финансиската понуда на компанијата.  

· Барања за поднесување извештаи 
Експертскиот тим ќе поднесува извештаи до УНДП преку Менаџерот на проектот. 

· Доставување податоци, извештаи и други подготвени материјали 
Сите примарни податоци, извештаи и друга документација подготвена во текот на оваа задача треба да му се достави на Менаџерот на проект на УНДП во електронски формат на ЦД/УСБ и во потребниот број на печатени примероци и оригинали во согласност со националниот Закон за градење со цел за добивање на градежна дозвола.  Сите добиени податоци и изработени продукти во текот на задачата ќе бидат во сопственост на УНДП и не смее да се користат од страна на Изведувачот и неговиот тим без претходна писмена дозвола.  

· Барања за соработка 
Од консултантскиот тим се очекува да тесно да соработува со претставниците на општината,  јавното претпријатие за државни патишта (ЈПДП) и други експерти и/или експертски тимови ангажирани од УНДП на паралелни/комплементарни активности.  

Распоред на плаќања по доставувањето на финалните верзии на проектите, според позитивното мислење на ревидентот.  

Плаќањето ќе се изврши во рок од 30 (триесет) дена по исполнувањето на следните услови:
а) Позитивен извештај во писмена форма од страна на ревидентот (за сите резултати од сите групи) според националните закони и прописи 
б) Писмено прифаќање од страна на УНДП (односно, не само прием) на квалитетот на резултатите; и  
[bookmark: _GoBack]в) Прием на фактура од Давателот на услугите.

